
   Аякри ыр тăванăм

   Виталий Станьял | Сăвă

   Инçе çул вăрăмне тиркемесĕр

Хыпалантăм хыпар пулсанах.

Тăвансем, чăтаймарăм килмесĕр,

Курас теттĕм сире тахçанах.



Ай, тăван, аякри ыр тăванăм,

Мĕнле пĕлтĕн чĕнме хăнана.

Ай, тăван, аякри ыр тăванăм,

Эсĕ ман чĕрере яланах.



Капланан кăмăла пытармасăр,

Иртнипе хальхине те картса,

Тăвансем, калаçар асăнмалăх

Малашри кунçула палăртса.



Ай, тăван, аякри ыр тăванăм,

Куç тулли ытарми ытамра.

Ай, тăван, аякри ыр тăванăм,

Эсĕ, хаклă пире никамран.



Тăванпа тăвана тăвар каснă,

Тĕп килтен илсе кайнă катса.

Аякри те килти пекех хаклă

Пĕр-пĕрне пăрахми юратсан.



Ай, тăван, аякри ыр тăванăм,

Тĕл пулса калаçни пин ахах.

Ай, тăван, аякри ыр тăванăм,

Нихăçан та пире ан пăрах!

